
Nangunguna ang mga
Relihiyosong Lider
Ang mga relihiyosong lider ay maiimpluwensiyang tagapagsalita para sa
Census 2000 – dahil nagmamalasakit sila sa kanilang mga komunidad at
dahil iginagalang ng kanilang mga komunidad ang kanilang sinasabi.

Bakit Kailangang Magmalasakit ang mga
Relihiyosong Lider sa Census 2000?
• Ang census ay kung paano nalalaman ng Amerika ang kailangan ng

Amerika. Ang impormasyong nakukuha ng Census 2000 ay tutulong sa
inyong mas maintindihan ang inyong komunidad. Maraming komunidad
ang gumagamit ng impormasyon ng census upang umakit ng mga
bagong negosyo o magplano ng pagpapaunlad. Ang totoo, maraming
relihiyosong grupo ang gumagamit ng mga bilang ng census upang
magplano ng mga bagong pasilidad at programa para sa kanilang mga
kongregasyon. Pero kung ang ilang bahagi ng populasyon ay hindi
lalahok nang katulad ng paglahok ng iba, ang mga bahaging ito ay hindi
mabibigyan ng pagkilalang ayon sa tumpak na bilang nila.

• Ang impormasyong kinokolekta ng census ay isang mahalagang
kasangkapan para sa paggawa ng desisyon ng gobyerno. Ang
Konstitusyon ng Estados Unidos ay nag-uutos ng census kada sampung
taon upang mapagpasiyahan kung ilang kinatawan ang kailangan sa
Kapulungan ng mga Kinatawan sa Estados Unidos. Ang census ay
tumutulong na ilaan ang pamamahagi ng bilyun-bilyong dolyar na pang-
estado at pederal na pondo sa mga lugar na nangangailangan ng mga
ito. Ang mga programang ito ay tumutulong sa mga bata, mahihirap at
sa walang trabaho, gayon din sa matatanda, mga taong walang bahay
at mga taong may kapansanan – mga tao sa inyong kongregasyon at sa
inyong komunidad.

• Ang Census Bureau ay gumagalang sa pagkakompidensiyal ng mga
taong sumasagot sa census. Alinsunod sa batas, hindi maaaring ibahagi
ng Census Bureau ang inyong sagot sa iba, kabilang ang mga ahensiya
sa welfare, ang Immigration and Naturalization Service, ang Internal
Revenue Service, mga korte, pulisya at militar. Sinumang lumabag sa
batas na ito ay maaaring tumanggap ng hanggang limang taon sa
bilangguan at multang $5,000.  Mabisa ang batas – ginawa ang
pagproseso ng milyun-milyong questionnaire sa mga taong 1990 nang
walang pagsira ng pagtitiwala.

Paano Makakatulong ang mga Relihiyosong
Lider na Mahimok ang mga Tao na
Lumahok sa Census 2000?
• Tulungan ninyo kaming ipaliwanag kung bakit ang paglahok sa census

ay mahalaga sa bawat isa, sa pamamagitan ng paggawa ng mga
pahayag sa inyong mga bulletin at balitang-liham – at kahit sa inyong
mga serbisyong panrelihiyon. May makukuhang mga brochure at
huwarang pahayag para magamit ninyo.

• Itaas ang kamalayan sa inyong kongregasyon at komunidad, sa
pamamagitan ng pagpapaalala sa inyong kongregasyon ng mga
aktibidad ng census.

• Ikalat ang balita tungkol sa mga trabaho sa Census 2000. Ang pagkuha
ng trabahador mula sa komunidad ay isang mahalagang bahagi ng
istratehiya sa tagumpay ng Census 2000. Maglagay ng impormasyon
tungkol sa mga trabaho at sabihin sa mga aplikante na tumawag sa 1-
888-325-7733 para sa karagdagang impormasyon.

Ang Census Bureau
ay bumubuo ng mga
espesyal na materyal
upang makatulong sa
mga relihiyosong
lider na ipaunawa sa
mga tao na ang
pagsagot sa census
ay mahalaga sa
lahat.

• Himukin ang mga tao sa inyong kongregasyon na magboluntaryo para sa mga
aktibidad ng census, kabilang ang paghahanda sa mga naghahanap ng trabaho na
kumuha ng mga pagsusulit ng census at sa paglalagay ng tauhan sa mga Sentro ng
Tulong sa Questionnaire – mga lugar kung saan ang mga tao ay makakahingi ng
tulong sa pagsagot ng mga form. Upang masigurong ang lahat ay kasama sa Census
2000, ang Census Bureau ay gagawa ng mga karagdagang form na makukuha sa
Espanyol at iba pang wika.

• Magkaloob ng espasyo para sa mga aktibidad ng Census 2000. Kung mayroon kayong
espasyo, ipagamit ito sa Census Bureau upang bigyan ng iksamen ang mga aplikante
o sanayin ang mga bagong trabahador. Naghahanap din kami ng espasyo para sa
mga Sentro ng Tulong sa Questionnaire.

• Kontakin ang Komite sa Kumpletong Pagbilang ng Census 2000 sa inyong lungsod o
county at alamin kung paano kayo makakalahok sa mga lokal na aktibidad na
inorganisa upang itaguyod ang census. Tawagan ang Panrehiyong Sentro ng Census
na nakalista sa ibaba para sa karagdagang impormasyon. Kung ang inyong lugar ay
hindi pa nakakabuo ng Komite sa Kumpletong Pagbilang, himukin ang pinakamataas
na opisyal sa inyo na gawin ito!

Kailan Mangangailangan ng Tulong ang Census
2000 Mula sa mga Relihiyosong Lider?
1998–1999 Tulungan kaming ipaunawa sa mga tao na ang pagsagot

sa census ay mahalaga at ligtas – at may mga trabahong
puwede nang aplayan.

Enero 2000 Hanapin ang mga karagdagan materyal – na binuo para
sa inyo – na tutulong sa inyong planuhin ang mga
aktibidad ninyo sa census sa susunod na ilang buwan,
kabilang ang isang brochure at mga iminumungkahing
pahayag para sa inyong mga serbisyong panrelihiyon,
balitang-liham at bulletin.

Marso–Abril 2000 Himukin ang mga tao sa inyong kongregasyon at
komunidad na sagutin ang kanilang mga census form at
ipakoreo kaagad pabalik ang mga ito.

Mayo 2000 Himukin ang mga tao na makipagtulungan sa mga
trabahador ng census na bibisita sa mga bahay ng mga
taong hindi ipinakoreo pabalik ang kanilang mga
questionnaire.

Himukin ang mga
tao sa inyong
kongregasyon at
komunidad na
sagutin ang kanilang
mga census form at
ipakoreo kaagad
pabalik.

Para sa karagdagang
impormasyon tungkol sa
Census 2000, bisitahin ang
internet site ng Census
Bureau sa http://
www.census.gov o tumawag
sa isa sa aming mga
Panrehiyong Sentro ng
Census sa buong bansa:

Atlanta 404-331-0573

Boston 617-424-4977

Charlotte 704-344-6624

Chicago 312-353-9759

Dallas 214-655-3060

Denver 303-231-5029

Detroit 248-967-9524

Kansas City 816-801-2020

Los Angeles 818-904-6522

New York City 212-620-7702
  o 212-620-7703

Philadelphia 215-597-8312

Seattle 206-553-5882

Kung kailangan ninyo ng
Census 2000 questionnaire sa
Tagalog, hintayin ang liham
mula sa Census Bureau sa
mga unang araw ng Marso.
Piliin ang wikang gusto ninyo
sa likod ng liham at kaagad
ipakoreo ito pabalik sa Census
Bureau. Ang questionnaire sa
Tagalog ay darating sa loob ng
dalawang linggo.


